
Dan Ekonomi (FPE), KUSTEM tidak terikat dengan isi kandungan laporan 

Dedikasi 

Ringkasan Eksekutif 

Bagi setiap pelatih, peluang untuk menjalankan Latihan lndustri di sesebuah 
organisasi sama ada agensi awam atau swasta adalah merupakan sesuatu 
yang amat berharga. Pelatih berpeluang untuk belajar melalui pemerhatian dan 
penglibatan secara langsung dengan aktiviti dan tugas yang akan diberikan. 
Peluang yang diberikan kepada pelatih dalam menjalankan Latihan lndustri di 
Pejabat RISDA Daerah Segamat digunakan sepenuhnya untuk mengetahui dan 
memahami operasi organisasi khususnya dalam bidang pengurusan dan 
perkhidmatan. Pelatih dapat mengaplikasikan matapelajaran yang telah 
dipelajari dan menyesuaikannya kepada situasi pekerjaan yang sebenar. 
Banyak input-input berguna yang dapat dipelajari melalui perbincangan dengan 
pihak pengurusan serta penglibatan sebenar pelatih dengan tugas dan aktiviti 
dalam organisasi. Semasa menjalani Latihan lndustri di Pejabat RISDA Daerah 
Segamat, pelatih dapat mengenalpasti beberapa masalah yang terdapat dalam 
operasi syarikat tersebut. Masalah ini dapat dikenalpasti atas pemerhatian yang 
terperinci dalam jangkamasa yang lama. Antara masalah-masalah yang dapat 
dikenalpasti dalam Unit Pengembangan adalah masalah dalam memenuhi 
kehedak pekebun kecil yang mengingini harga yang lebih tinggi. Masalah kedua 
yang dapat dikenalpasti adalah kualiti getah sekerap berkurangan. Masalah 
ketiga adalah masalah berkenaan dengan permohonan lesen yang tidak 
diluluskan. Menyedari permasalahan tersebut, pelatih sedia memberikan 
pandangan dan cadangan agar pihak organisasi mengaplikasikannya dan 
semoga cadangan yang diberikan dapat memajukan lagi organisasi tersebut. 
Latihan lndustri amat diperlukan bagi meningkatkan kemahiran dan pengalaman 
bagi menjadikan seseorang mahasiswa lebih berdaya saing dan kompetitif 
disamping dapat memberikan pandangan berguna kepada sesebuah syarikat. 

